ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
	1. ՀՀ  ֆինանսների նախարարություն
	11.05.2026թ.

	
	N    01/9-1/12250-2026

	1. Նախագծով առաջարկվում է ՀՀ 2026թ-ի պետական բյուջեի ՀՀ քաղաքաշինության կոմիտեի պատվիրատվությամբ իրականացվող «1103» ծրագրի «11002. Նորմատիվատեխնիկական փաստաթղթերի մշակում և տեղայնացում» միջոցառման գծով նախատեսված միջոցներից 9.0 մլն դրամ վերաբաշխել նույն ծրագրի «21001. Քաղաքաշինության բնագավառում պետական ծրագրերի իրականացման ապահովում» միջոցառմանը, հասարակական նշանակության շենքերում բազմակի օգտագործման օրինակելի նախագծերի մշակման նպատակով:
2. Այս կապակցությամբ անհրաժեշտ ենք համարում նշել, որ ՀՀ կառավարության 04.12.2026թ-ի N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: 
3. 	Խնդրո առարկա դեպքում օրինակելի նախագծերի մշակման համար անհրաժեշտ կանխատեսելի միջոցները չեն ընդգրկվել ՀՀ 2026թ. պետական բյուջեի առաջնահերթությունների ցանկում: 
4. 	Հաշվի առնելով վերոնշյալը և այն, որ Նախագծի վերաբերյալ բովանդակային առումով առարկություններ չունենք՝ առաջարկում ենք վերաբաշխումն իրականացնել ՀՀ կառավարության պահուստային ֆոնդի ներգրավմամբ, իսկ Նախագծի վերնագրում «կատարելու» բառից հետո լրացնել «և Հայաստանի Հանրապետության քաղաքաշինության կոմիտեին գումար հատկացնելու» բառերը:

